




AMVISAren jasangarritasun memoria honek Vitoria-Gasteizko Uraren

Zerbitzu Integralaren 2023ko kudeaketari buruzko datu guztiak biltzen

ditu. Beraz, enpresaren kudeaketa adierazleak ebaluatzeko tresna eta 

gure interes taldeei zuzendutako informazio elementua da, eta uraren

sektoreak, Gasteizko Udalak eta udal enpresek gardentasunaren alde

hartutako konpromisoa islatzen du. 

Ekitaldi honetako alderdirik azpimarragarrienen artean, lehenik eta 

behin eta daukan dimentsio estrategikoagatik, Uraren Ziklo Integrala

Digitalizatzeko PERTEaren barruan AMVISAk Europako funtsetatik

dirulaguntza garrantzitsu bat jaso izana aipatuko dugu. AMVISAren

eraldaketa digitalari bultzada emateko aukera bat da, eta, besteak

beste, datozen urteetan teleirakurketaren ezarpena barne hartzen du.

Digitalizazio proiektu horrek ur zikinen bilketatik hasi eta azken

arazketa arterainoko barne prozesu guztiei eragingo die, baita 

AMVISAk bere bezeroekin dituen harremanei ere. Hain zuzen ere, 

Zerbitzuaren alderdi komertzial eta administratibo horretan gertatu da 

2023ko bigarren jarduketa garrantzitsua; izan ere, gure hiruhilekoko

fakturazioaren kobrantza kudeaketa abian jarri da, eta hori egin ahal

izateko lan handia egin da barne mailan, prozedurak egokitze aldera

hainbat aldaketa egin behar zirela eta. 

Azkenik, nabarmentzekoa iruditzen zait gure azpiegiturak eta 

instalazioak berritzeko eta modernizatzeko egiten diren esku hartzeen

jarraipena, hala nola Krispiñako UZA, zeinaren hobekuntza eta birgaitze

lanak 2024an amaitzea aurreikusten baita. AMVISArentzat funtsezkoa

da eraginkortasun eta jasangarritasun irizpideei jarraitu eta 

zerbitzuaren kalitate gorena ziurtatuko duen inbertsio politikari eustea, 

betiere gure biztanleriaren eta ingurune naturalaren mesedetan gero

eta zorrotzagoa den araudia betetzen dela bermatuz. 

Pascual Borja

AMVISAko Lehendakaria

